
[bookmark: _GoBack]«Հայաստանի Հանրապետության 2025 թվականի պետական բյուջեի մասին օրենքում վերաբաշխում և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություն և լրացում կատարելու և աշխատանքի և սոցիալական հարցերի նախարարությանը գումար հատկացնելու մասին» Հայաստանի Հանրապետության  կառավարության որոշման նախագծի ընդունման վերաբերյալ

1. Իրավական ակտի ընդունման անհրաժեշտությունը 
Ներկայացվող նախագծի նպատակը ՀՀ կառավարության 23.04.2025թվականի թիվ 483-Ա որոշման պահանջների ապահովումն է։
1.1. Կարգավորման հարաբերությունների ներկա վիճակը և առկա խնդիրները
ՀՀ կառավարության 30.01.2025թվականիի թիվ 92-Ա որոշմամբ ԱՍՀՆ-ին մարագրված թվով 7 (յոթ) տրանսպորտային միջոցներից 6 (վեց)-ը հանձնվել են Պետական գույքի կառավարման կոմիտեին։ Ներկայումս ՀՀ ԱՍՀ նախարարությանը ամրացված է 1 (մեկ) տրանսպորտային միջոց՝ Տոյոտա Քեմրի մակնիշի 001FF01 հաշվառման համարանիշով։
ՀՀ կառավարության 23.04.2025թվականի թիվ 483-Ա որոշմամբ ԱՍՀ նախարարության պետք է հատկացվի Volvo EX40 BEV մակնիշի տրանսպորտային միջոց։ Վերը նշված տրանսպորտային միջոցը շահագործելու նպատակով ԱՍՀՆ-ի կողմից 31.07.2025 թվականին հայտարարվել է էլեկտրական մեքենաների վերալիցքավորման կայանի ձեռքբերման մրցույթ (ծածկագիր ԱՍՀՆ-ԷԱՃԱՊՁԲ-25/37)՝ 894.864 ՀՀ դրամ նախահաշվային արժեքով։ Հրապարակված տեխնիկական բնութագրով էլեկրամոբիլի լիցքավորման սարքի` գնման հայտում ներառված նախահաշվային գնի (894.864 ՀՀ դրամ) որոշման հիմքում ընկած են հարցումները (hեռախոսակապով իրականացված) մասնագիտացված ընկերություններին, մասնավորապես` <<Չարջերս>>  (Chargers), <<ԳՍ մոնիթորինգ>>, <<Ռեգման>> ընկերություններին, որոնք տեղեկացրել են, որ նման սարքի տեղադրման գինը կազմաում է 1 մլն, 200 հազ. ՀՀ դրամ, ուսումնասիրել եմ նաև համարժեք պարամետրերով  ՏԿԵ նախարարության գնման հայտը և հրավերը, ուսումնասիրել եմ նաև այդ սարքին վերաբերող և համացանցում հրապարակված համապատասխան տեղեկատվությունը, որոնց արդյունքում առաջարկվող գինը հրապարակված պարամետրերով սարքի համար սկսվել է մոտ 1 մլն 100 հազ. ՀՀ դրամից: Վերոգրյալը հաշվի առնելով, գնման հայտում ներառել ենք նշված նախահաշվայյին գինը:
Նախագծով առաջարկվում է ավելացումը իրականացնել 1117 ծրագրի 11001 միջոցառման գծով առկա ազատ միջոցների հաշվին: Նվազեցման արդյունքում  արդյունքային ցուցանիշների փոփոխություն  չի ակնկալվում և մինչև տարեվերջ ֆինանսական միջոցների ավելացում չի առաջանա:
1.2. Առկա խնդրի առաջարկվող լուծումը 
Հաշվի առնելով վերը նշվածը՝ առաջարկվում է ընդունել ներկայացվող նախագիծը։
2. Կարգավորման առարկան 
Ներկայացված նախագծով առաջարկվում է ՀՀ 2025 թվականի պետական բյուջեով հաստատված «1117. Սոցիալական պաշտպանության բնագավառում պետական քաղաքականության մշակում, ծրագրերի համակարգում և մոնիթորինգ» ծրագրի «11001. Սոցիալական պաշտպանության բնագավառի պետական քաղաքականության մշակման, ծրագրերի համակարգման և մոնիթորինգի ծառայություններ» միջոցառման գծով 4239 «Ընդհանուր բնույթի այլ ծառայություններ» հոդվածի  գծով առկա ազատ միջոցներից 895.0 հազար դրամ գումարը ուղղելու 1117. Սոցիալական պաշտպանության բնագավառում պետական քաղաքականության մշակում, ծրագրերի համակարգում և մոնիթորինգ ծրագրի  նոր 31002. ՀՀ Աշխատանքի և սոցիալական հարցերի նախարարության աշխատակազմի տեխնիկական հագեցվածության բարելավում միջոցառմանը։
Ազատ միջոցի առկայությունը պայմանավորված է ՀՀ վարչապետի 28.11.2024թ. N  02/16.4/40957-2024 հանձնարարականով, ըստ որի հանրային իշխանության մարմինների կրճատվող ավտոմեքենաների մասով ՀՀ 2025 թվականի պետական բյուջեով պահպանվել են դրանց համար նախատեսված ֆինանսական միջոցները համապատասխան գերատեսչությունների չափաքանակներում՝ տրանսպորտային ծախսերը փոխհատուցելու նպատակով, որոնք խմբավորվել են 4239՝ «Ընդհանուր բնույթի այլ ծառայություններ» հոդվածի ներքո: 
Սույն միջոցառման 4239՝ «Ընդհանուր բնույթի այլ ծառայություններ» հոդվածի գծով մինչև տարեվերջ լրացուցիչ ֆինանսական միջոցների պահանջ չի առաջանա:
3. Իրավական ակտի կիրառման դեպքում ակնկալվող արդյունքը. 
Նախագծի ընդունման դեպքում կապահովվի ՀՀ աշխատանքի և սոցիալական հարցերի նախարարության բնականոն գործունեության ապահովումը:

		4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
	Նախագիծը բխում է Հայաստանի վերափոխման ռազմավարություն 2050, ՀՀ կառավարության 2021-2026 թթ. ծրագրի 4.6՝ «Աշխատանք և սոցիալական պաշտպանություն» բաժնում ամրագրված նպատակներից,ոլորտային և/կամ այլ ռազմավարություններից:

5.	Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունումը Հայաստանի Հանրապետության 2025 թվականի պետական բյուջեի տարեկան եկամուտների և ծախսերի փոփոխությունների չի հանգեցնում, ինչպես նաև առաջարկվող վերաբաշխման արդյունքում այդ գումարի չափով լրացուցիչ ֆինանսական միջոցների վերականգնման անհրաժեշտությունը բացակայում է:
6.Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտությունը.
Այլ իրավական ակտերում փոփոխությունների և(կամ) լրացումների անհրաժեշտություն չի առաջացնում:

